
Resumo: Neste artigo achegarémonos 4s publicaciéns que, con motivo do Dia
das Letras Galegas, supuxeron un maior cofiecemento da vida e da obra de
Xosé Marfa Alvarez Blazquez.

Abstract: In this article we will take an interest in the writings done about
Xosé M.2 Alvarez Blazquez and the fact that his life and work was given a
bigger recognition after dedicating the “Galician Literature Day” to his work.

1. PRESENTACION

Foi unha alegria conmemorar o centenario de Xosé M.2 Alvarez Blazquez —oito
anos despois de celebrar o Dia das Letras Galegas— en Tui, cidade tan presente
na sta vida e na sta obra (Sanchez 2008a e 2008b). E foi un pracer compartir
espazo, coma daquela, con persoas que trataron cun home que soubo “a cencia
de frolecer”, como el dicfa nun verso. Soubo, repito, a ciencia de facer florecer a
nosa lingua, a nosa literatura, a nosa historia, nun momento no que non habia
instituciéns que as coidasen porque Xosé M.2 Alvarez Blazquez foi un traballador
da resistencia cultural.

Quen nos convoca naceu hai cen anos en Tui e viviu a stia xuventude e pri-
meiro espertar ao cofiecemento e 4 vocacién docente na Repiblica. Pero a Gue-
rra Civil coutou o seu desenvolvemento persoal e as stas ilusions ao sufrir un dos
moitos procesos depuradores aos que se enfrontou o maxisterio e ao ser asasinado
o seu pai, familiares e amigos. Nin os tempos escuros nin as mil mortes pequenas e
grandes que o roeron (como a enfermidade e morte da sia filla Colorin) puideron

con Xosé M.2 Alvarez Blazquez. O autor tudense estivo por riba desas circuns-
tancias vitais e doutras (dificultades econdmicas, bibliogréficas...). Asi 0 mostra
o epistolario publicado, en diferentes monografias e publicacions periédicas, con
E Bouza Brei, X. Vidal Martinez, C. Gonzalez Pérez, E Ferniandez del Riego, M.
Rodrigues Lapa, Ben-Cho-Shei, X. Alonso Montero, A. Fraguas, X. Neira Vilas e
I. Mill4n. E xa entramos no cerne desta intervencion ao citar a via epistolar como
unha forma de cofiecemento.

Alvarez Blazquez, practicante da arte da resistencia dos dominados (Scott
2003), foi quen de desenvolver rexistros puiblicos e ocultos para que a cultura
galega non esmorecese, mesmo en épocas de férrea censura ao editar e recupe-
rar memorias e identidades alleas e necesarias (Amado Carballo, Alonso Rios,
Béveda...).

Imos centrar a nosa intervencion nesa arte de resistencia de Alvarez Blazquez,
nesa “cencia de frolecer” no eido da narrativa, do ensaio, da edicién e da difusién
cultural. Para iso repasaremos brevemente o labor de Alvarez Blazquez e aludire-
mos 4 valoracién que lle mereceu aos estudosos dende 2008. Procede, por tltimo,
que enumeremos o que queda por facer para o xusto (re)cofiecemento de Alvarez
Blazquez (labor pedagdxico...).

Por tanto, deterémonos naqueles traballos e autores que, dende o 2008, su-
puxeron unha nova via para o (re)cofiecemento da vida e da obra de Alvarez
Blazquez’. Esa data tamén ofreceu a posibilidade de cofiecer inéditos (poesia,
ensaio, epistolarios...) grazas 4 implicaciéon dos seus descendentes que mesmo
achegan datos na stia propia obra literaria. Incluimos, asemade, algins achados
procedentes do arquivo legado pola familia 4 Fundacién Penzol.

2. ALVAREZ BLAZQUEZ NARRADOR

O Dia das Letras Galegas en 2008 contribuiu 4 descuberta de Xosé M.2 Alvarez
Blazquez como narrador, sobre todo a partir da abordaxe de Manuel Forcadela
en distintas publicaciéns periddicas (Grial, Boletin da Real Academia Galega) e no
congreso organizado pola Real Academia Galega en Tui. Non obstante, antes de
demostrar a importancia da narrativa en galego de Alvarez Bldzquez faremos un
repaso polos seus contos e o seu libro.

“Os ruins” contén 5 relatos cuxos personaxes sofren, vitimas de circunstan-
cias adversas que o narrador explica para contaxiar a sda ollada comprensiva. O
lector sente empatia por estarmos ante “un criminoso que non é criminoso, un

1 Deixamos féra a creacién poética dado que foi abordada por outro dos participantes neste centenario.
2 Consideramos todas as publicaciéns sobre Xosé Marfa Alvarez Blazquez valiosas, con todo, deixaremos
de lado aquelas que abordan a totalidade da sta obra e da sta figura por cuestiéns de espazo.

suicida que non € suicida, un ladroeiro que non é ladroeiro. Mais o segredo que
fique antre nés./ Pra a sociedade seguen sendo os ruins” (Alvarez Blazquez 1935:
186). Parécenos que estes personaxes son semellantes aos de Ruinas. Desdichas
de tres vidas ejemplares de Rosalia de Castro, pois neles escoitamos o discurso dos
“miserables” dos “homes e mulleres escuros”, e as palabras esmagadas, rexeita-
das polas instituciéns ou deixadas de lado polo tempo, o que dician os tolos, os
obreiros... e que recuperou Michel Foucault (1999).

Para Manuel Forcadela, o orixinal nestes relatos reside na “singularidade te-
mética e conceptual no contexto en que se publicou” (Forcadela 2008a: 78) pois
neles apunta o que seran futuras tendencias: o distanciamento narrativo, a iro-
nfa, a presenza do absurdo, o ambiente urbano, os personaxes extravagantes e
atribulados pola presenza poderosa dun imaxinario intimo que non se axusta 4
stia vivencia real.

Ademais, coma no resto da sda obra, destaca o coidado estilistico, a eleccién
de palabras, a construcién das frases, o 1éxico hiperenxebre, o rigor formal e a
concesion ao poético.

No relato “O afillado”, que mostra o costume do bautismo prenatal na ponte
do Burgo pontevedresa, o protagonista volve ser outro “ruin” que busca solucién
no suicidio. Un personaxe a piques de ser engulido pola vida pero ao que tamén
esta lle ofrece razéns para seguir agarrandose a ela. Segundo Alfonso Alvarez
Céccamo (1993: 9), “O relato esta cheo de ironia e perdén propio dos que non
tiveron mais remedio que porse a rir da vida porque a vida tentaba rirse deles”.

O profesor Forcadela (2008a) ten unha lectura simbdlica do texto, repara
na ironfa cruel e considérao como unha narrativa existencialista (mundo duro e
inhabitual, personaxe que despreza a vida propia, recurso aos sentimentos mais
elementais).

O libro A pega rabilonga e outras historias de tesouros consta de 4 relatos cuxo
nexo son os tesouros. Neles atopamos temética e trazos da narrativa de preguerra
e posguerra: decadencia da fidalguia, emigracion, problemas do mundo marifiei-
ro, situacién dos dominados nun mundo de dominadores, a morte e a enfer-
midade. E conxugan lirismo, narracién e drama no tratamento dos animais, na
revelacién da derradeira vontade dun avé ao seu neto. Destacan, ademais, os
didlogos e xogos de linguaxe, humor e misterio, a presenza do trasmundo (tesou-
ros imaxinarios e reais) e os personaxes que representan a idiosincrasia galega.

Manuel Forcadela (2008a) fala de realismo méxico nestes contos e chama a
atencién para o espazo novo da Galicia dos pazos e da invasién francesa, para os
personaxes psicoloxicamente singulares, a intelixencia dos animais e a narracién
infantil fronte ao discurso culto.

Para este autor “breve mais significativa foi, daquela, a aportacién de Alvarez
Blazquez 4 tradicion narrativa en lingua galega”, “é suficiente para podérmolo

considerar un mestre [...] ao que [...] os tempos e as condiciéns misérrimas da
nosa industria cultural impediron desenvolver, como mereceria, os seus verda-
deiros talentos” (Forcadela 2008a: 81). Botando man do modelo analitico que
parte da semdntica estrutural de Greimas e conflte na Critica da Ideoloxia de E
Jameson e outros, Forcadela (2008b: 114) salienta:

O interese que a obra de XMAB dispén perante a nosa ollada deriva funda-

mentalmente do feito de ser unha obra que deambula ao longo dun periodo de

tempo no que tefien lugar transformaciéns sociais e politicas dunha enorme

transcendencia [...]

Haberfa que comezar, por tanto, explicitando que a obra narrativa en lingua

galega de XMAB ¢é o resultado de tres momentos histéricos ben definidos na

stia plasmacion histérico-literaria:

— A Narrativa do Perfodo N6s, na que convén situar os seus primeiros textos
de ficcién, dispostos todos eles no volume de Os Ruins.

— A Longa Noite de Pedra do franquismo onde cabe salientar o seu relato O
Afillado, de 1947.

—  Os ecos do realismo maxico, en cuxa harmonfa executa os acordes derra-
deiros de A pega rabilonga e outras historias de tesouros, de 1971.

Por tanto, “a evolucién da narrativa de XMAB [...] vai desde o modelo van-
gardista presente en Os Ruins a0 modelo mdis conservador, presente en A pega
rabilonga e outras historias de tesouros” (Forcadela 2008b: 120). Con todo, ainda
esta pendente o estudo conxunto da obra narrativa galega e castelan, pois a esco-
lla idiomética, para Forcadela (2008a: 75)

lonxe de ser o resultado dunha vocacion persoal, vifia, en moi elevada porcen-
taxe, obrigada por outras razéns: o ambiente politico de represiéon propio da
autarquia fascista en que XMAB leva a cabo a redaccién das stias tres primeiras
novelas, que facfa impensable que estas puidesen ser escritas e publicadas en
lingua galega; a necesidade de supervivencia e de lexitima proxeccién persoal,
impensable nun sistema literario mancado e agénico; a innegable vocacién
literaria concibida, en moi gran medida como unha paixén polo cofiecemento.

Ao noso ver, é na narrativa en casteldn onde aparecen moitas das preocupa-
ciéns lingiifsticas, etnogréficas, arqueoléxicas e histéricas de Alvarez Bldzquez.
Por iso a sda andlise ofrecerianos unha maior perspectiva da creacién literaria,
por canto profunda na condicién humana e descobre valores positivos nas per-
soas (caso do Padre Fiterre en En el pueblo hay caras nuevas). De af os xogos de
linguaxe, o humort, a ironfa, ademais das situaciéns e espazos cofiecidos para o
autor (referencias 4 literatura popular).

3. ALVAREZ BLAZQUEZ ENSAISTA

3.1 ESTUDOSO DA LITERATURA DE TODAS AS EPOCAS
(LIRICA MEDIEVAL, SECULOS EscUrOS, sEcUuLOS XIX E XX, LIRICA POPULAR)

Como estudoso da lirica medieval, quizais a contribucién mdis relevante (pola
repercusion e a recepcion nese momento de seca cultural) de Xosé M.2 Alvarez
Blazquez foi a Escolma da poesia galega 1. Escola medieval galego-portuguesa (1198-
1346), publicada pola editorial Galaxia en 1952. Pero Alvarez Blazquez escribiu
numerosisimos estudos sobre a lirica e, en menor medida, a prosa medieval. Non
podemos esquecer os estudos de caracter divulgativo, novos datos que inclien
referencias histdricas, antropoldxicas, etnograficas, ademais das estritamente
literarias.

Os Séculos Escuros tamén tiveron a dedicacion de don Xosé Maria, pois edi-
tou importantes textos aos que procurou atribuir, coa maior certeza, a paternida-
de correspondente. E o caso, por exemplo, de El buho gallego de Pedro Fernandez
de Castro (1951). Serd na editorial Galaxia onde publique un dos seus traballos
mais relevantes: o segundo tomo da Escolma da Poesia Galega. Do s. XIV 6 s. XIX.
Esta investigacion sobre os Séculos Escuros ocuparalle toda a sta vida, segundo
as stias propias afirmacions e as dos seus bidgrafos.

Xosé Luis Couceiro, Xosé Ramén Pena e Dario Xohan Cabana, entre outros,
salientaron a influencia das Escolmas I e Il e que o da Terra Cha resume ao darlle
a palabra a dous membros da Gran Xeracién Antifranquista (Méndez Ferrin e

Manuel Maria). Na mesma lifia se expresa o citado X. R. Pena (2008: 204-205):

para todos aqueles que nos iniciamos no cofiecemento do noso lirismo troba-
doresco nos anos 70, a Escolma de D. Xosé M2 Alvarez Blazquez conforma algo
madis que un simple libro, que unha ferramenta de traballo coa que demos os
primeiros pasos entre as cobras |...]

Nin que dicir ten, todo o que vimos de sinalar para a Escolma medieval ten
doada aplicacién no caso desoutro magnifico esforzo que configura o tomo
II da Antoloxfa editada por Galaxia e que leva por titulo A poesia dos séculos
X1V a XIX, por mais que sexa habitualmente cofiecida como “A Escolma dos
Séculos Escuros”.

Do século XIX destacan, por exemplo, as investigacions sobre Afién, Aurelio
Aguirre... e as ediciéns (Afién, Froylan Troche...). Quizais a contribucién fun-
damental de Xosé Maria Alvarez Blazquez foi a atribucién da Egloga de Belmiro
e Benigno a Nicomedes Pastor Diaz. En canto ao Século XX son numerosos e
valiosos os estudos e a edicién de Lufs Amado Carballo, asi como a edicién dos
escritores novos en Castrelos.

O Congreso da Real Academia Galega celebrado en 2008 colocou a Xosé M.2
Alvarez Blazquez no lugar que merecfa grazas a anlises como as de X. R. Pena
e X. L. Méndez Ferrin. Se o primeiro bautiza a Alvarez Blazquez como “canoni-
zador” (Pena 2008), Méndez Ferrin considera incalculable a débeda que a nosa
cultura contraeu con Alvarez Blazquez, pois “Moito do sistema de valores e a
historia da literatura galega tal e como son comunmente aceptados foi ideado por
Xosé M.2 Alvarez Blazquez” (Méndez Ferrin 2008a: 166). Concreta o autor de
Retorno a Tagen Ata (Méndez Ferrin 2008b: 263):

Alvarez Blazquez foi facendo achegas que amplificaron os horizontes crono-
l6xicos e valorativos da nosa historia literaria: non sé descubriu textos senén
que, eventualmente, practicaba neles a dificil técnica da atribucién dos anéni-
mos e considerdbaos con criterios valorativos ou estéticos e asi quedaron listos
para robustecer os muros, nalgins lenzos enfeblecidos ou derruidos, da nosa
Historia literaria.

O arquivo da Fundacién Penzol mostra o afan de don Xosé como buscador de
tesouros literarios dende os anos 30. A consulta da sta documentacién permitiu-
nos, por unha parte, completar o atado de J. B. Vazquez (anunciado a Filgueira
Valverde nos anos 30 [Acufia 2008b]) e ao que tivera acceso durante unha das
stias diadas ou xeiras, e, por outra parte, cofiecer os papeis vellos de J. A. Diéguez
que chegaron a Alvarez Blazquez a través de Javier Ferreiro Loredo.

No eido da literatura popular, cémpre mencionar os estudos de Xosé M.2 Al
varez Blazquez sobre o cancioneiro da Virxe, o nadal, Pardo de Cela, o romance
de Silvanifia, cantares e romances vellos prosificados. Moitos deses estudos foron
superados (e asi o recofiecen Darfo Xohdn Cabana e José Luis Forneiro), pero
foron inevitables chanzos cos que chegar ao cofiecemento.

O profesor Forneiro valora o feito “de o poligrafo de Tui se interesar pela lite-
ratura popular, numa altura em que galeguismo parecia ter-se esquecido do saber
literario tradicional” (Forneiro 2008: 60). Por outra parte, Alvarez Bldzquez non
quedou no estudo erudito e “criou na sua pequena e activisima editora Castrelos
a colec¢@o 0 Moucho, onde, nalguns casos, restituiu ao povo, a literatura que este
consumira em épocas anteriores” (Forneiro 2008: 61).

Unha vez miis, debemos aludir ao seu arquivo (Fundacién Penzol), pois aché-
ganos 4 recompilacién de Xosé M.2 Alvarez Blazquez no eido da literatura po-
pular (tamén se recollen textos de autor) e aos seus proxectos como editor: un
Cancioeirifio galego-castelan de Burlas, un Libro de esconxuros, un Calendario
popular e un Teatro popular.

3.2 ESTUDOSO DA HISTORIA
(ARQUEOLOX{A, PALEOLITICO, IDADE DE BRONCE, DOMINACION ROMANA...)

O interese polos estudos arqueoléxicos debeu comezar durante a relacién de Al-
varez Blazquez cos estudantes e profesores do Instituto de Tui (Ferro Couselo)
e co erudito local Manuel Fernandez Costas. De af as xeiras/diadas polo Castro
de A Guia (Randulfe), Cabeza de Francos e Sobreira entre 1933-34, e Maceiras
(Covelo) entre 1935-36. Posteriormente, a vocacion pola prehistoria cimentouse
con E Bouza Brei (Seminario de Estudos Galegos) ata o punto de colaborar en
artigos e libros (1949, 1952), sobre todo con motivo do achado de estelas fune-
rarias romanas na cidade de Vigo. Pero tamén colaborou don Xosé Maria con
historiadores novos (1970).

En 2008 Carlos Garcia Martinez e Fernando Acufia Castroviejo (2008: 136)
profundaron na “arqueoloxia da resistencia” de Xosé M.2 Alvarez Blazquez porque

como a maior parte dos homes que levaron até os anos sesenta do século pasa-
do o peso do labor arqueoléxico en Galiza, non foi un profesional desta cien-
cia. A sta formacion serd a dun autodidacta, que a partir dos primeiros anos
da década dos corenta se integra no grupo de investigadores, moitos deles
procedentes do SEG, e que dende o compromiso co pafs han continuar nuns
tempos de opresion a vizosa laborfa desenvolvida ao longo do primeiro terzo do
século XX, que fora tan violentamente interrompido pola guerra.

Segundo estes investigadores (Garcia/Acufia 2008: 143) o noso homenaxea-
do aplicou “novas lifias de traballo” e

resultou fundamental o ter desempefiado o comisariado local de escavaciéns,
xa que dende ese posto puido canalizar as stias inquedanzas investigadoras e
grazas a estas e ao seu prestixio intervir, escavar e axudar a recuperar materiais
tan importantes coma os das Gandaras de Budifio, Atios, as estelas funerarias
de Vigo e tantas outras pezas que hoxe figuran no Museo Quifiones de Leén
en Vigo, que tanto lle debe.

Eduardo Méndez Quintas (2008c: 186), nunhas reflexiéns sobre as achegas
de Alvarez Blazquez 4 arqueoloxia galega, valora como “sensacionais” eses descu-
brimentos e considera as stias investigaciéns no campo do Paleolitico como “moi
importantes e novidosas”

tanto pola orixinalidade no contexto académico galego, como pola aplicacién
da metodoloxia mais avanzada da época. [...] Sobre todo debemos destacar a

valentia, 4 hora de artellar a primeira secuenciacién da ocupacién paleolitica
galega, baseada nos materiais recuperados no Baixo Mifio. A maiores do ante-
rior, temos que destacar outra das grandes virtudes de Alvarez Blazquez: o seu

afan por divulgar o cofiecemento.

Con motivo do ano Alvarez Blézquez, o Instituto de Estudos Mifioranos edi-
tou dous volumes de homenaxe (un sobre os estudos do Paleolitico e outro sobre
arqueoloxia e que inclde escritos de don Xosé Maria). Coincidimos con Felipe
Arias cando sinala, no primeiro volume, que “a celebracién das Letras Galegas
do ano 2008 en torno 4 figura de Xosé M.2 Alvarez Blazquez vai conseguir que se
cofieza mellor todo o seu traballo e o seu papel, fundamental, na cultura galega de
boa parte do século XX” (Arias 2008: 9). Engade que “compre lembrar tamén o
papel do erudito e investigador vigués no desenvolvemento do «Congreso Nacio-
nal de Arqueologfa» de 1953, fito clave nos estudos prehistéricos e arqueoldxicos
calegos” (Arias 2008: 10).

Para o citado Méndez Quintas (2008a: 39), con Xosé M.2 Alvarez Blazquez
“foise un dos homes desa xeracién perdida, persoas preocupadas pola cultura do
seu pafs, a mais dun dos arquedlogos méis importantes da Galicia da segunda
metade do século XX”.

Por outra parte, foron cofiecidisimas as colaboraciéns de Alvarez Blazquez na
prensa viguesa nas que daba a cofiecer a historia da cidade en 1959, 1962, 1971
e que —algunhas— darfan pé ao libro La ciudad vy los dias (1960). Tamén ¢ relevan-
te aquel coordinado con A. Cunqueiro Vigo en su historia (1980) e que recolle
estudos illados. Xosé M.2 Alvarez Bldzquez aproximouse neses artigos dun xeito
especial 4 historia da cidade.

Xosé Ramén Barreiro Ferndndez chamou a atencién para o labor de Alvarez
Blazquez como historiador da cidade porque era un gran conecedor do século
XIX vigués e s6 lamenta que concluise no ano 1900 “furtandolle aos lectores todo
o século XX” (Barreiro 2008: 74).

Tui e Baiona mereceron ainda algtn estudo histérico-literario. Rafael Sanchez
Bargicla (2008b) explica non s6 o papel de Xosé M.2 Alvarez Blézquez no estudo
de Tui, senén o dos Alvarez. De don Xosé Marfa analiza a sda biografia tudense
e as stias achegas significativas sobre Tui “e a stia bisbarra que evidencia as stias
raizames, 4s que nunca renunciou” (Sdnchez 2008b: 235) e sinala catro lifias de
traballo relacionadas coa sta cidade natal: a creacién e a investigacion literaria,
o labor arqueoléxico, as achegas de investigacién etnografica e traballos de in-
vestigacién histérica.

3.3 ESTUDOSO DA LINGUA (ETIMOLOXIA, ONOMASTICA, FRASEOLOXIA, SOCIOLINGUISTICA)

Os estudos lingiiisticos mereceron, ao noso entender, pouca atencidn por parte
dos especialistas e por iso lembraremos o labor de Xosé Marfa Alvarez Blazquez
en diferentes planos.

Dentro dos estudos sobre etimoloxia, insirese a polémica, en forma de carta
aberta, mantida co profesor Rabanal arredor do vocdbulo “espirro” e da xemina-
cién do “r” en galego. Con todo, dada a curiosidade intelectual de Xosé Maria
Alvarez Blézquez é posible atopar referencias 4s etimoloxfas noutros traballos. E
o caso do epistolario cruzado con Xests Alonso Montero (depositado na Funda-
cién Penzol), onde se constata a preocupacién lingiifstica de Alvarez Blazquez en
forma de suxestiéns etimoldxicas e ortograficas, confidencias lingiiisticas, ade-
mais de interesarse pola situacion sociolingiiistica do momento.

En canto 4 onomaéstica, don Xosé Marfa outorgdballe unha importancia cen-
tral aos nomes de persoas e de lugares, sobre todo aos creados. Un deses nomes
suplantadores do propio, no que ecoan as stias experiencias de neno nas terras
interiores de Vilanova de Arousa, serd “Celso de Baién” e con el publicara Os
nomes da terra (1976). Como xa constatamos (Acufia 2008a), o libro ofrece as
etimoloxfas populares dunha serie de topénimos e unha serie de mostras de li-
teratura popular (contos e lendas) vinculadas a esas interpretaciéns populares.

Gonzalo Navaza presentou, en 2008, a “Anagramética” ou aventura estética
de Xosé¢ M2 Alvarez Blazquez, inédita ata entén e da que ¢ inaugurador con A
mensaxe secreta dos nomes®. A teorfa de Xosé Marfa Alvarez Blazquez esté clara:
“Se € certo que 0 noso destino estd marcado desde o principio dos tempos, fatal-
mente, 0 nome que nos distingue tamén o estard e, en consecuencia, destino e
nome son inseparibeis.” (2008: 29).

Como recofiece G. Navaza (2008: 23), “Os xogos con apdcrifos, pseudonimias
ou heteronimias aparecen aqui e acol4 en toda a stia obra”. Moitos deses intereses
pola lingiiistica aparecen reflectidos nas novelas en castelan (algunha traducida
ao galego polo fillo), sobre todo en Una cabaiia en el cielo, cuxo protagonista crea
unha “Gramaitica elemental del Retrolexicén”, pero tamén en Las estatudas no
hablan cos nomes das rdas, no conto “A furna” de A pega rabilonga...

Afnda estan por estudar moitas achegas de Alvarez Blazquez e que intufmos
durante a nosa pequena cala no seu arquivo (Fundacién Penzol): dicionario dos
nomes, notas sobre ortografia, palabras capicta... A ese dicionario dos nomes
ou “folleto antroponomastico”, cuxas fichas descubrimos na Fundacién Penzol,
parece referirse nunha carta do 10 de marzo de 1976 ao amigo Isidoro Millan na

3 Na recente novela de Xosé Marfa Alvarez Cdccamo, Ultimas galerias, tamén aparece o gusto pola Ana-
gramdtica nas cartas da protagonista feminina.

que este aconsella documentarse nos textos medievais, nos repertorios lusos e na
oralidade, ademais de indicarlle os criterios que debe seguir.

A propésito do estudo da fraseoloxfa, Xosé Marfa Alvarez Blazquez contaba
con antecedentes na familia, pois o seu avé Emilio Alvarez Giménez, ademais de
resultar premiado en Ourense polo seu Refranero agricola y meteorolégico gallego
(1903), foi publicando na revista Ultreya (1920) “Refranes gallegos recogidos en
la provincia de Pontevedra”.

Deste tema tratard no seu epistolario con E Bouza Brei, como testemufia o ar-
quivo Bouza Brei da Real Academia Galega onde existe un escrito-carta enviado
por Xosé Maria Alvarez Blazquez e datado en maio de 1947 (dirixido, supofie-
mos, a membros de Pésitos e Confrarfas e mais a profesores) co fin de preparar un
“Refranero gallego del mar” o mdis exhaustivo posible. Segundo informa Dario
Xoh4n Cabana (2008a: 1170), o “refraneiro do mar [...] nunca foi publicado
como tal, pois uns anos mais tarde debeulle pasar as stias papeletas a Bouza Brey
para un proxecto que este non chegou tampouco a culminar”.

Noutros artigos ofrece contribucions interesantes, por exemplo para o cofie-
cemento da lingua gremial dos canteiros, o vocabulario dos nenos e do vocabula-
rio do muifio que “interesa més si tenemos en cuenta la época en que se escribe,
de decadencia y postracion del gallego en toda manifestacién que no sea la oral.”
(1948: 329).

No apartado das cuestions sociolingiifsticas, a mellor mostra impresa da sta
preocupacion pola lingua galega est4 na antoloxia Falemos galego (1973). Esta co-
lectdnea contén cincuenta textos dende o cura de Fruime ata hoxe, por exemplo
os extraidos dos libros de Alonso Montero (O porvir da lingua galega e O que compre
saber da lingua galega)*, pero tamén de D. X. Cabana e X. L. Méndez Ferrin.

Xa en 1961 manifestaba Alvarez Blazquez as necesidades da lingua galega e,
para remediar o seu descofiecemento, proclamaba:

Es cada dfa mas urgente la publicacién de una Gramaética oficial y un Pron-
tuario Ortografico. Hace falta que los jovenes, que con tanto afin se lanzan
al cultivo del gallego lo hagan también con mas conocimiento del idioma; da
verdadera pena leer algunas cosas (El Progreso 4/1V/1961).

En diversos escritos puidemos ler sobre o interese de Alvarez Blazquez pola
normalizacién da lingua galega no ensino, nos medios de comunicacién etc. Asf
se expresaba nunha entrevista para Nova Alternativa galega (Equipo Limbo 1979:

34-39):

4 Tampouco debemos esquecer que na Serigrafia Galega do seu irman Alvaro Alvarez Blazquez se editaban
as pegatinas co lema “Falemos galego” a prol do uso do galego.

E preciso que os mozos non galego-falantes de nacencia, adiquen algin tempo
a estudiar o galego, non tanto nas graméticas —que son boas— como na catedra
viva do pobo. [...] Tamén é bo camifio a leitura dos bos escritores galegos, que
hainos a moreas, anque non todos sefian do noso tempo nin tefian pensado
coma nés pensamos [...]

Si, compre un xornalismo galego, e agora mesmo. E unha base minima pra o
fortecimento da nosa cultura, en todos os seus eidos. Precisamos un xornal

escrito en galego, pensado e sentido en galego, que chegue a todos os recantos.

Poderiamos incluir dentro do eido sociolingiifstico o labor de Xosé Marfa Al-
varez Blazquez como tradutor’. Nesa lifia normalizadora estarfa a sta traducién
de dias pequenas obras escritas por Quevedo e que aparecen agrupadas no quin-
to libro da coleccién O Moucho, co titulo O sofio das caliveras (1968).

Segundo explica Xosé Marfa Alvarez Cdccamo (2012: 12) na introducién
ao epistolario entre don Xosé Marfa e Isidoro Mill4n, a cuestion lingiifstica foi
unha ocupacién tamén profesional: “O xogo de rimas e outros recursos de estilo e
enxefo servironlle tamén ao noso pai ao longo da estadfa ovetense para organizar
os textos dos eslogans publicitarios que lle encargaba a axencia Gil Lus”.

3.4 ESTUDOSO DA ETNOGRAFIA

Os seus textos sobre romarias galegas, costumes dos nenos, o libro na tradicién
popular, o corpus e a arquitectura popular van acompafiados de literatura popular
de tradicién oral.

O ano 2008 facilitou a publicacién dunha recolla divulgativa editada polo
Museo do Pobo Galego na serie Alicerces. Tratase de catro ensaios nos que se
deixa ver a preocupacién pola cultura tradicional de Galicia.

Pola nosa parte, volvemos insistir na relacion destes estudos coa creacién na-
rrativa, caso de Enchen as augas e A pega rabilonga e outras historias de tesouros (“A
furna”) e coas cuestiéns lingiifsticas.

4. ALVAREZ BLAZQUEZ EDITOR E DIFUSOR CULTURAL

Xosé M.2 Alvarez Blazquez foi editor nunha época na que as letras galegas ape-
nas ocupaban espazos nos xornais. Pero, ainda mais, era unha época dificil pola
censura e Alvarez Bldzquez desafiouna coa edicién da obra completa de Curros
(Alonso 2003).

5 Xosé Marfa consideraba “imprescindible las versiones al gallego de los textos cldsicos de la literatura
universal [...] pero también con un criterio de prudente dosificacién” (El Progreso 4/IV/1961).

Recordamos que o labor editorial de don Xosé Marfa comezou en 1950, en
colaboracién con L. Vifias Cortegoso, con Monterrey. Se como libraria achegou
material galego a todos os eruditos que tentaban retomar o fio da cultura galega
roto tras a Guerra Civil, como editorial Monterrey posibilitou a publicacién de
rarezas bibliogréficas e ofreceu un novo espazo para algins escritores que come-
zaron ou recomezaron a escribir (Cunqueiro, Pimentel) a través de tres seccidns
(Beatus Jacobus, Leixado do vento, Frol e froito) que foron analizadas en profun-
didade por Marfa Dolores Cabrera (2008).

A editorial Castrelos comezou en 1963 con “Cuadernos de arte gallego” e
“A roda dos 151", pero foi a partir de 1967 cando se converteu nunha edito-
rial importantisima polas stias publicaciéns (e reediciéns) e a eficaz distribucion.
Contou con catro secciéns: Pombal (clasicos e contemporaneos), O Moucho
(popular), Pico Sacro, Mogor (méis novos) tamén estudadas por Marfa Dolores
Cabrera (2008).

Darfo Xohan Cabana (2008d: 92 e 97) considera a Alvarez Blazquez como un
“editor revolucionario” e “vocacional desde que era un raparigo”, pois “xa cando
andaba aprendendo pra poeta preparaba os seus manuscritos [...] e, a falta de ma-
quina de escribir, con letra de imprenta”. Para o colaborador de Alvarez Blézquez,
Castrelos, a segunda etapa de Castrelos “representou unha auténtica revolucion
no libro galego” coa lifia do Moucho “libros do pobo pra o pobo” (Cabana 2008d:
106). Ademais da lifia da literatura popular estd a do vangardismo, a da recupe-
racién de clasicos maiores e menores. Ainda mais, “Xosé Maria creou unha rede
de puntos de venta nunca vista nin concibida, que superou os 220 e triplicou en
ntmero os de calquera outra editorial” (Cabana 2008d: 111).

Como sinala D. X. Cabana (2008d: 111-112) ainda est4 pendente “facer un
relato global e dialéctico de toda a aventura” na que Alvarez Blazquez “nos anos
finais da ditadura franquista quitou o libro galego da miseria, multiplicindoo e
popularizdndoo e facéndoo entrar con vigor inesperado na etapa en que estamos”.

En efecto, para Manuel Bragado (2008: 89), Alvarez Bldzquez é “fundador do
concepto da edicién moderna en lingua galega” pois traballou a contracorrente
“movido pola conviccién patridtica e a afouteza empresarial de que era posible
crear [...] un mercado do libro en galego ou de interese galego” polo que compre
facer un balance do seu papel.

O editor M. Bragado (2008: 95) fai un percorrido por Ediciéns Monterrei e
detense en Castrelos para concluir que:

O labor editorial de don Xosé Marfa en Castrelos foi o dun xigante do que os
editores galegos de hoxe nos sentimos tan abraiados como humildes herdei-
ros. Impuxo os criterios dunha edicién de catélogo, organizado por colecciéns;
renovou o desefio e a diagramacién das obras; creou o concepto do libro de

peto na edicién galega; respectou os lexitimos dereitos dos autores; renovou
e ampliou a distribucién comercial... Puxo, en definitiva, os alicerces para o

agromar da edicién galega contemporanea.

Outro editor, Victor Freixanes (2008b: 258), detense na “Arte de paqueteria”
de Alvarez Blazquez porque

participou e implicouse en todos e cada un dos elos da cadea de valor do libro, e
esta é unha das stas grandes contribuciéns 4 cultura galega da segunda metade
do século pasado [...] XMAB participou, dun xeito innovador, no proceso da
recuperacién do libro galego moderno: dende a creacién 4 distribucién; dende
a investigacion e a descuberta de orixinais e de autores [...] 4 comercializacién
de fondos e a administracién dos mesmos; dende a redaccién, a correccién
de probas, o desefio das cubertas, a seleccién de caixas e de tipografias, etc.,
4 administracién dos recursos, o marqueting e a venda, incluido o pago de
dereitos [...] e incluida a axitacién cultural e a sementeira, dimensién politica
de compromiso coa nacién 4 que non renunciou nunca e que caractetiza e
define a toda a stia xeracion.

Queremos terminar coa informacién, indicada por D. X. Cabana (2008d: 98-
99), dun proxecto interesantisimo de don Xosé Marfa en 1935 conformado por
daas lifias: a Biblioteca Clasica Galega que constarfa de 30 tomos e a Biblioteca
Nova Galega “na que se recolleria [...] 0 méis interesante da producién literaria
galega actual”. Para D. X. Cabana, ese proxecto de Xosé M.2 Alvarez Blézquez “é
0 dunha Editora Nacional”. Ainda temos noticia, a través do poeta lugués, dun
“Cuestionario de historia da literatura galega” elaborado por Alvarez Blazquez en

1938 e que ao entender de D. X. Cabana (2008d: 100-101) ¢

o guién pra elaborar unha magna obra [...] unha historia da literatura galega
desde as orixes ata daquela mesmo [...]

Mais a realidade foi a que foi, e Alvarez Bldzquez non puido escribir a stia
Historia da literatura galega, nin moito menos traballar no ambicioso proxecto
editorial da Biblioteca Clasica e a Biblioteca Nova.

Ocuparémonos a continuacién de Alvarez Blazquez como difusor cultural,
consultor bibliografico e conferenciante. A axuda bibliografica que lle ofreceu
aos eruditos galegos foi considerable. Unha mostra é o epistolario mantido con
Anton Fraguas, Manuel Rodrigues Lapa ou Xoan Vidal onde se aprecia o impor-
tante intercambio hemerografico.

En canto ao labor de conferenciante, a prensa da época d4nos unha idea da
amplitude tematica (historia, musica, literatura...) sobre a que disertaba Xosé
Marfa Alvarez Blazquez. E ainda teriamos que engadir as intervenciéns radioféni-
cas de Alvarez Blazquez na BBC de Londres, en La Voz de Vigo e en Radio Vigo.
Estas emisions viguesas supuxeron, tal e como facia constar no curriculo enviado
4 Deputacion da Corufia en 1968, “una colaboracion diaria ininterrumpida, a lo
largo de mas de ocho afios” (Acufia 2008a: 147).

Tamén nds, coma D. X. Cabana (2008a: 171) temos que deixar fora as ache-
gas de Alvarez Bldzquez, “menores pero interesantes, en materias como a filatelia
[...] e as mil curiosidades que a middo lle chamaban a atencién e o ocupaban
intensamente algunhas semanas ou meses”. Porque don Xosé Marfa foi un home
de mudltiples inquedanzas “gran poligrafo, heroe cultural, construtor da patria”
(Cabana 2008a: 174), “intelectual completo e representativo do seu tempo” (Ca-
bana 2008b: 11), un creador e un divulgador da cultura e dos valores galegos
nunha época de escuridade politica e desercién cultural.

5. ESTUDOS PENDENTES

Ao longo deste artigo fomos chamando a atencién sobre aspectos de Xosé Ma-
rfa Alvarez Blazquez pendentes dun estudo profundo: Alvarez Blézquez lingiiista
(estudoso da fraseoloxia, da sociolingiiistica e da lexicografia), etndgrafo, difusor
cultural...

Nestas lifias finais pofidmonos nun tempo futuro (como imaxinou Xosé Maria
Alvarez Blazquez en 1978 a Galicia de 2002) e imaxinemos a Galicia de 2115 nun
novo acto de homenaxe a don Xosé Marfa cheo de investigadores, familiares e
institucions.

Pofidgmonos nesa data e nun tempo no que investigadores e instituciéns aten-
dan os seguintes desexos: a recompilacién do epistolario de don Xosé Marfa
no que se espallarfa moita beleza literaria e da alma e “talvez comprendésemos
mellor moitas cousas da historia de Galicia na Longa Noite de Pedra” (Cabana
2008b: 14); o estudo, clasificacion e divulgacién do arquivo doado 4 Fundacién
Penzol; a analise da obra dramatica e novelistica en casteldn; a recolla e edicién
das cuestions lingiiisticas abordadas por don Xosé Maria; a creacién dun roteiro
literario baseado na sda obra e, finalmente, a andlise do seu labor docente tan
vinculado ao seu labor como divulgador (conferenciante, guionista...).

